Dahla.

Il-Via Crucis jew Via Sagra:

Din hi wahda mid-devozzjonijiet l-aktar qodma fi hdan il-Knisja u hi bbazata fuq il-meditazzjoni tal-Passjoni, il-Mewt u l-Qawmien ta’ Kristu. Mill-bidunett l-insara fehmu li kienu mifdijin bis-sahha tas-Salib u l-Qawmien tal-Mulej Gesu.

Il-Vangeli jirrakkontaw it-Triq tal-Kalvarju ta’ Gesu Kristu, l-Iben t’Alla. Hu mexa il-Via Dolorosa: it-Triq tat-Tbatija mill-Palazz ta’ Pilatu sa fuq il-Gholja tal-Kalvarju. Hemmhekk gie mislub mal-ghuda tas-salib; wara li tnizzel minn fuq is-salib gie midfun f’qabar gdid u wara tlett ijiem qam rebbieh fuq il-mewt u fuq id-dnub.

Nafu li l-insara sa minn kmieni ( fi zmien l-Imperatur Kostantinu fis-Seklu IV)  bdew izuru dawn il-postijiet qaddisa li jfakkruna fit-tbatija ta’ Kristu. Il-kittieb San Glormu jghidilna li fi zmienu kienu jmorru hafna nsara minn kull pajjiz biex izuru  u jqimu l-postijiet qaddisa. Dawn il-pellegrinaggi baqghu isiru matul iz-Zmeniijiet tan-Nofs izda wisq probabbli kienu l-Patrijiet Frangiskani l-ewwel li taw sura lill-Via Crucis kif nafuha llum, ghalkemm mhux dejjem kien hemm l-istess numru ta’ stazzjonijiet,  billi fl-1342 il-Kustodja tal-Art Imqaddsa waqghet f’idejhom.

B’danakollu hafna pellegrini ma kenux jistghu jzuru l-Art Imqaddsa kemm minhabba l-boghod kif ukoll minhabba nuqqas ta’ mezzi ta’ komunikazzjoni u  fuq kollox minhabba l-okkupazzjoni musulmana ta’ dawk in-nahat.   Ghalhekk aktar kibret il-htiega li l-insara jwaqqfu tixbihat tal-grajjiet tal-Passjoni u l-Mewt ta’ Gesu f’ghadd ta’ postijiet ta’ qima ma’ l-Ewropa kollha. Kien il-pellegrin Ingliz Willliam Wey li ghall-ewwel darba sejjah dawn ir-rapprezentazzjonijiet bhala Stazzjonijiet(stare, stage) minhabba li l-insara kienu jieqfu  fil-mixja taghhom quddiem ix-xbihat qaddisa tal-Passjoni waqt il-meditazzjoni.

Dawn ix-xbihat jew rapprezentazzjonijiet tal-Passjoni jistghu jkunu pitturi jew kwadri kif ukoll skulturi. Xi whud minn dawn insibuhom fi knejjes, kattidrali, pjazzez jew gholjiet u ghandhom valur artistiku kbir.

Hafna qaddisin, fosthom San Alfons Maria de’ Liquori, kitbu meditazzjonijiet u kummenti sbieh fuq kull stazzjon. Hi drawwa wkoll li meta l-Via Crucis issir fil-komunita`, titkanta strofa mill-innu sabih “Stabat Mater” tal-maghruf kittieb Taljan Jacopone da Todi (1236-1306).

Mal-mixja tas-snin il-Knisja ghaniet id-devozzjoni tal-Via Crucis b’hafna indulgenzi. Insemmu l-papiet Innocenz XI (fl-1686), Innocenz XII (1694), Benedittu XIII (1726), Klement XII (1731), Benedittu XIV (1742)  uKlement XIV (1773). Dawn kollha xerrdu u sahhew fost l-insara d-devozzjoni lejn il-Passjoni u l-Mewt ta’ Kristu permezz tal-Via Crucis.

L-istazzjonijiet illum il-gurnata ma jintemmux fit-tifkira tal-qabar li fih indifen Gesu  imma fil-grajja tal-Qawmien ghax precizament hawnhekk jintlahaq  il-qofol tal-Misteru tal-Ghid.

Ghaldaqstant l-ghan ta’ dan il-fuljett hu biex in-nisrani jkollu f’idejh ghajnuna halli jaghmel wahdu jew mal-familja jew ma’ hbiebu meditazzjoni fuq it-tbatija li Gesu garrab ghal dnubietna matul il-Passjoni tieghu sakemm ghadda ghas-sebh tal-Qawmien.Wiehed ghandu jitheggeg dejjem aktar b’sentimenti ta’ fidi, tama u mhabba fil-waqt li  jaqra bil-mod is-siltiet mill-Iskrittura, jieqaf jahseb fuq il-qari u mbaghad jghaddi ghat-talb. In-nisani ghandu 

jsieheb it-tbatijiet tieghu u ta’ shabu mat-tbatijiet ta’ Kristu u ta’ Marija Ommu u Ommna fl-istess waqt.  “Jiena issa nifrah bit-tbatijiet tieghi minhabba fikom ghaliex bihom jiena ntemm dak li jonqos mit-tbatijiet ta’ Kristu ghall-gisem tieghu li hu il-Knisja.”  (Kol. I, 24 ) 

Siggiewi : 25.01.03                                                Dun Nikola Aquilina                                                               
VIA   CRUCIS

“Min irid jimxi warajja

jerfa’ salibu u mbaghad jimxi warajja”

(Mt. 16,24)

Dun Nikola Aquilina

(25. 01.03)

Talba lil Gesu Msallab

Hawn jien O Gesu mahbub tieghi

Mixhut quddiem il-presenza tieghek,

Nitolbok  bl-akbar hrara  biex

Tnissel f’qalbi sentimenti ta’ fidi,

Tama u mhabba;  ta’ ndiema kbira 

Ta’ dnubieti u ta’ fehma shiha

li ma noffendikx qatt izjed;

Fil-waqt li bl-imhabba u l-hniena kollha, 

Sejjer ingib quddiem ghajnejja 

l-hames pjagi tieghek,

nibda minn dak li qal fuqek 

il-qaddis profeta David:

“Nifduli jdejja u riglejja,

U ghaddewli ghadmi kollu.”

**************************************************

I Stazzjon:

 Gesu kkundannat ghall-mewt

Nadurawk O Gesu u mberkuk, ghax b’salibek, il-mewt u l-qawmien tieghek inti fdejtna.

Nikkonsidraw fl-ewwel stazzjon meta Sidna Gesu kien ikkundannat ghal mewt bla htija.

“Hadu lil Gesu ghand il-qassis il-kbir u ngabru l-qassisin il-kbar kollha u x-xjuh u l-kittieba.. Flimkien mas-Sanhedrin kollu bdew ifittxu xhieda kontra Gesu biex jaghtuh il-mewt u ma sabux. Tassew kien hemm hafna li xehdu bil-qerq kontra tieghu, imma x-xhieda taghhom ma kenitx taqbel. Imbaghad il-qassis il-kbir qam f’nofs il-gemgha u staqsa lil Gesu:  “Xejn ma twiegeb ? X’inhuma jixhdu dawn kontra tieghek? “  Izda hu baqa’ sieket u ma wiegeb xejn. Mill-gdid il-qassis il-kbir staqsieh u qallu: “Inti l-Messija, Bin l-Imbierek?”  “Jiena hu”  wiegbu Gesu.  “U intom ghad taraw lil Bin il-Bniedem bil-qieghda n-naha tal-lemin tal-Qawwa u gej fuq is-shab tas-sema.”  Imbaghad il-qassis il-kbir carrat l-ilbies ta’ fuqu u qal:  “Xi htiega ghandna izjed ta’ xhieda? Id-dawgha smajtuha! X’jidhrilkom?”  U kollha qatghuhielu li kien hati tal-mewt.”  Mk XIV 53-64.

Nitlbuk Mulej ghinna naccettaw fis-skiet it-tbatija li nhossu meta xi hadd jikkundannana kemm meta jkun jisthoqqilna kif ukoll meta nkunu bla  htija; Kun avukat taghna biex nehilsu mill-qilla tal-Haqq tieghek.

Invokazzjoni:   Mulej hniena / Kristu hniena

F’gieh il-misteru tal-Inkarnazzjoni tieghek, Mulej hniena;

F’gieh it-tbatija li batejt fit-triq lejn il-Kalvarju, Kristu  hniena;

F’gieh is-salib u l-agunija tieghek, Mulej hniena.

F’gieh il-mewt u d-difna tieghek, Kristu  Hniena.

Missierna, Sliema, Glorja

Wieqfa kienet imbikkija

l-omm hdejn binha fit-tbatija

fuq salib imdendel.

Imbierka l-Passjoni,  l-mewt u l-Qawmien  ta’ Sidna Gesu. Mulejja henn ghalina u l-mahfra ta’ dnubietna aghtina.

It-2 Stazzjon

Gesu mghobbi s-Salib

Nadurawk O Gesu u mberkuk, ghax b’salibek, il-mewt u l-qawmien tieghek inti fdejtna.

Nikkonsidraw fit-tieni stazzjon meta lil Sidna Gesu ipprezentawlu s-salib u Gesu ghall-imhabba taghna accettah bil-ferha.

“F’nhar jum il-festa Pilatu kien jitilqilhom wiehed habsi, lil dak li kienu jitolbu huma. Issa fil-habs kien hemm wiehed jismu Barabba arrestat flimkien max-xewwiexa li fir-rewista kienu qatlu lil xi hadd.

In-nies telghu u bdew jitolbuh jaghmel kif kien jaghmel dejjem. Qabad Pilatu u qalilhom:  “Tridux nitilqilkom is-sultan tal-Lhud?”  Ghax hu gharaf tajjeb lil l-qassisin il-kbar kienu tawh lil Gesu f’idejh minhabba l-ghira.  Izda l-qassisin il-kbar bdew ixewxu n-nies li ahjar jitilqilhom lil Barabba. Pilatu rega’ staqsihom u qalilhom: “X’naghmel imbaghad b’dak li intom issejhulu s-sultan tal-Lhud?”  Izda huma nfexxew ighajtu mill-gdid: “Sallbu!” .  Qalilhom Pilatu:  “Imma x’ghamel hazin?”  Huma aktar bdew jghajtu:  “Sallbu!”  

Pilatu mbaghad biex joghgob lin-nies, telqilhom lil Barabba, u lil Gesu, wara li tah is-swat, tahulhom biex isallbuh.”  Mk XV 6-15.

Nitolbuk Gesu ghall-merti ta’ din l-umiljazzjoni ,aghtina l-grazzja li naccettaw bil-ferh l-hemm u s-slaleb li tibghatilna marbutin mar-rieda mqaddsa tieghek. Noffrulek din it-tbatija bhala offerta ghan-nuqqasijiet taghna u ta’ shabna.

Invokazzjoni:      Ahfrilna nitolbuk Mulej.
Qalb ta’ Gesu li pattejt ghal dnubietna…

Qalb ta’ Gesu iddisprezzata u mzebilha ghal htijietna..

Qalb ta’ Gesu li tghabbejt bi dnubietna..

Qalb ta’ Gesu li gibtilna s-sliem u l-mahfra ta’ dnubietna..

Missierna, Sliema, Glorja

Ta’ din l-omm il-qalb maqsuma

F’dak l-imrar, bl-ugiegh mitmuma

Nifed sejf fin-niket.

Imbierka l-Passjoni,  l-mewt u l-Qawmien  ta’ Sidna Gesu. Mulejja henn ghalina u l-mahfra ta’ dnubietna aghtina.

It-3  Stazzjon

Gesu jaqa’ ghall-ewwel darba taht is-Salib

Nadurawk O Gesu u mberkuk, ghax b’salibek, il-mewt u l-qawmien tieghek inti fdejtna.

Nikkonsidraw fit-tielet stazzjon meta Sidna Gesu kien tiela’ l-Kalvarju u waqa’ ghall-ewwel darba ghal wiccu fl-art taht is-Salib.

Hu refa’ it-tbatija taghna..u tghabba bil-hemm taghna”   Iz. 53,4

Gesu qal lil Xmun Pietru: “Itlaq minn quddiemi ja xitan! Inti tfixkil ghalija, ghax mintix tqis il-hwejjeg t’Alla imma qieghed tahsibha ta’ bniedem li int… Jekk xi hadd irid jigi warajja, ghandu jichad lilu nnifsu, jerfa’  salibu u jimxi warajja”  Mt 16, 21-24.

Mulej inti waqajt that is-salib biex terfa’ lili mill-waqghat tieghi. Kemm naghmel proponimwenti biex nibqa’ fidil lejk u biex infiq mid-difetti tieghi! Nitolbok Gesu aghtina l-grazzja li qatt ma naqa’ fl-ebda dnub mejjet jew venjal ghal ta’ l-apposta.

Invokazzjoni: Ehlisna nitolbuk Mulej,

Minn kull deni..

Minn kull dnub..

Minn kull tentazzjoni tax-xitan..

Mit-tbatija ta’ dejjem…

Missierna,  Sliema, Glorja.

Kemm tbatija f’qalb mugugha

Liema dwejjaq li jifniha

Hasset l-Omm imbierka.

Imbierka l-Passjoni,  l-mewt u l-Qawmien  ta’ Sidna Gesu. Mulejja henn ghalina u l-mahfra ta’ dnubietna aghtina.

Ir-Raba Stazzjon

Gesu jiltaqa’ ma’ Ommu Marija

Nadurawk O Gesu u mberkuk, ghax b’salibek, il-mewt u l-qawmien tieghek inti fdejtna.

Nikkonsidrawk fir-raba’ stazzjon meta Sidna Gesu kien tiela’ l-Kalvarju u ltaqa’ ma’ Ommu Marija Santissima u l-Lhud b’kefrija kbira ferquhom minn xulxin.

F’Gerusalem kien hemm wiehed jismu Xmun, ragel gust u tajjeb li kien jistenna l-farag ta’ Izrael u li kellu l-Ispirtu s-santu fuqu… Mar mela fit-Tempju…

Xmun berikhom u qal lil ommu Marija:  “Ara dan se jgib il-waqgha u l-qawmien ta’ hafna f’Izrael; se jkun sinjal li jmeruh,.. u inti wkoll sejf jinfidlek ruhek biex jinkixfu l-hsebijiet mohbija fil-qlub ta’ hafna”.. Lq 2, 34-35.

Nitolbuk Gesu f’gieh it-tbatija tieghek u ta’ Ommok Marija , aghtina l-grazzja li wara li nghaddu minn dan il-wied tad-dmugh,  niltaqghu maghkom fil-glorja tas-sema.

Invokazzjoni:     O Marija Ommna itlob ghalina

F’gieh it-tnissil tieghek bla tebgha..

F’gieh il-maternita` divina  tieghek..

F’gieh il-xbubija bla qatt mittiefsa  tieghek…

F’gieh l-assunzjoni glorjuza tieghek,

F’gieh il-medjazzjoni setghana tieghek ..

Missierna, Sliema, Glorja.

X’weggha garrbet u x’kefrija

Meta ratu fit-tbatija

l-Omm lil Bunha, Alla.

Imbierka l-Passjoni,  l-mewt u l-Qawmien  ta’ Sidna Gesu. Mulejja henn ghalina u l-mahfra ta’ dnubietna aghtina.

Il-5 Stazzjon

Gesu meghjun minn Xmun minn Cirene.

Nadurawk O Gesu u mberkuk, ghax b’salibek, il-mewt u l-qawmien tieghek inti fdejtna.

Nikkonsidraw il-hames stazzjon meta Sidna Gesu kien tiela’ l-Kalvarju u gie meghjun minn Xmun minn Cirene biex jerfa’ s-salib.

Imbaghad wara li ghaddewh biz-zuffjett, nezzghulu l-ilbies ahmar u xeddewlu hwejgu. U haduh ‘il barra biex isallbuh.  

Kien ghaddej wiehed, Xmun minn Cirene, missier Xandru u Rufu, gej lura mir-raba’ u gaghluh jerfghalu s-salib.  Mk  15, 20-21.

Mulej, Xmun minn Cirene ghenek iggorr is-Salib tal-Fidwa. Aghtina l-grazzja li bhalu ahna wkoll naghtu sehemna fil-fidwa tal-bnedmin billi naqdu sewwa d-dmirijiet u s-sejhat taghna specjalment bhala nsara.,

Invokazzjoni:                Ismaghna nitolbuk Mulej.

Mulej hares, mexxi u ddefendi l-Knisja tieghek.

Mulej aghti lill-bnedmin kollha l-paci,  l-ghaqda u l-gid.

Mulej regga’ lejn il-merhla tieghek lil dawk kollha li telqu mill-Knisja tieghek.

Mulej aghti d-dawl lil dawk li qed ifittxuk.

Mulej aghti l-perseveranza lil dawk li jghozzu t-triq t-triq tal-qdusija.

Pater Ave u Gloria.

Qalb kull bniedem thoss ghaliha

Lil Omm Kristu u tibkiha

X’hin taraha f’dil-hasra.

Imbierka l-Passjoni,  l-mewt u l-Qawmien  ta’ Sidna Gesu. Mulejja henn ghalina u l-mahfra ta’ dnubietna aghtina.

Is-6 Stazzjon

Il-Veronika timsah wicc Gesu

Nadurawk O Gesu u mberkuk, ghax b’salibek, il-mewt u l-qawmien tieghek inti fdejtna.

Nikkonsidraw fis-sitt stazzjon meta lil Sidna Gesu kien tiela’ l-Kalvarju u ltaqa’ mal-Veronika li resqet ixxuttat il-Wicc imqaddes tieghu u Gesu halla x-xbieha tieghu fil-velu taghha ghat-tifkira taghna.

Ebda sura ma kellu, u ebda gmiel biex inharsu lejh jew xi sura biex nitghaxqu bih. Kien imzeblah u mwarrab mill-bnedmin, bniedem li bata u kien jaf x’inhu l-mard; bhal wiehed li n-nies jahbu wicchom minnu, bniedem imzeblah, u ahna xejn ma qisnieh. Izda hu refa’ fuqu l-mard taghna. Ahna hsibnieh bhal wiehed ikkastigat, milqut minn Alla u migjub fix-xejn. Izda hu kien migruh minhabba fi dnubietna, mishuq minhabba fii  hzunitna..bis-swat tieghu sibna l-fejqan taghna.”  Iz 53, 2-5.

Ixhet fuqna Mulej id-dawl ta’ wiccek… Salm 4, 7.

Mulej, ta’ min jammira l-kuragg tal-Veronika, din il-mara li ghamlet il-hila lilha nfisha, inqalet mill-folla u resqet lejk meta kulhadd kien warrbek u dar kontrik.

Ahfrilna d-dghjufija taghna li ggieghlna nwarrbuk u ninsewk minhabba r-rispett uman.

Invokazzjoni:        Irridu npattulek Mulej

Ghal kemm il-darba l-bnedmin jinsewk u jabbandunawk

Ghall-insulti u z-zebligh li jsiru kontra d-divinita tieghk,

Ghall-abbuzi kontra l-grazzji u l-ghajnuniet tieghek

Ghall-erwieh li ma jhobbukx minkejja l-imhabba kbira tieghek…

Missierna, Sliema, Glorja.

Min ma jhossx id-dwejjaq taghha

X’hin ta’ Kristu l-Omm jilmahha

F’niket kbir ma’ Binha?

Imbierka l-Passjoni,  l-mewt u l-Qawmien  ta’ Sidna Gesu. Mulejja henn ghalina u l-mahfra ta’ dnubietna aghtina.

It-7 Stazzjon

Gesu jaqa’ ghat-tieni darba taht is-Salib

Nadurawk O Gesu u mberkuk, ghax b’salibek, il-mewt u l-qawmien tieghek inti fdejtna.

Nikkonsidraw fis-seba’ stazzjon meta Sidna Gesu kien tiela’ l-Kalvarju u waqa’ ghat-tieni darba ghal wiccu fl-art taht is-salib.

Mulej Alla tieghi, bin-nhar jiena nghajjat;

Bil-lejl jien nitniehed quddiemek.

Ha tasal it-talba tieghi ghandek, aghti widen ghat-talba tieghi.

Ghax ruhi mimlija bil-hemm, lejn il-qabar qed toqrob hajti.

Jien maghdud ma’ min niezel fil-hofra, sirt qisni bniedem bla sahha.

Inti xhettni f’qiegh il-hofra, fid-dlamijiet, f’qiegh l-art.

Fuqi taghfas il-qilla tieghek, fuqi tfajt l-imwieg kollha tieghek.

Hadtli ‘l hbiebi ‘l boghod minni, ghamiltni ta’ ghajb ghalihom.

Lilek Mulej kuljum insejjah, lejk immidd idejja.  (Salm 87, 108).

Din kienet it-tieni waqgha tieghek. Is-salib kien tqil wisq. 

Ahna wkoll naqghu hafna drabi taht it-toqol tas-salib taghna. F’dak il-waqt ahna nhossu l-verita` ta’ kliemek meta tghidilna: “ Minghajri ma tistghu taghmlu xejn.”.

Invokazzjoni:     Mulej isma’ t-talba taghna

Aghtina l-grazzja ta’ ndiema shiha ta’ dnubietna.

Dawwar hsebijietna lejn il-veritajiet ta’ dejjem.

Ehles minn nar ta’ dejjem lil dawk kollha  li jidhru quddiemek.

Aghti l-premju tal-genna lill-erwieh ta’ hutna, qrabatna u benefatturi taghna.

Missierna, Sliema, Glorja.

Ghad-dnubiet ta’ gensu hati

Lil Gesu hi ratu jbati

Taht is-swat bla hniena.

Imbierka l-Passjoni,  l-mewt u l-Qawmien  ta’ Sidna Gesu. Mulejja henn ghalina u l-mahfra ta’ dnubietna aghtina.

Id-8 Stazzjon

Gesu jiltaqa’ man-nisa ta’ Gerusalem

Nadurawk O Gesu u mberkuk, ghax b’salibek, il-mewt u l-qawmien tieghek inti fdejtna.

Nikkonsidraw fit-tmien stazzjon meta Sidna Gesu kien tiela’ l-Kalvarju u ltaqa’ man-nisa ta’ Gerusalem u kif  bdew jithassruh u jibkuh Gesu qalilhom: “Tibkux lili, ibku lilkom u ‘l uliedkom.”

Kotra kbira ta’ nies kienet miexja warajh; fosthom kien hemm xi nisa li bdew ihabbtu fuq sidirhom u jibkuh. Imma Gesu dar lejhom u qalilhom: “Nisa ta’ Gerusalem, mhux lili ibku, izda ibku lilkom infuskom u lil uliedkom. Ghax araw, ghad jigi zmien meta jghidu: “Hienja dik li ma ghandhiex tfal, hieni l-guf li qatt ma wiled u s-sider li qatt ma redda!. Imbaghad jibdew jghidu lill-muntanji, ‘Aqghu fuqna! U lill-gholjiet “Ordmuna!. Ghax jekk dan kollu qeghdin jaghmluh liz-zokk meta ghadu ahdar, mela xi jsir minnu meta jinxef?” Lq. 33, 27-31.

Gesu inti gietek hniena minn nisa ta’ Gerusalem aktar milli lejk innifsek.

Meta jiena nhares lejja nnifsi u nilmah id-difetti tieghi: infedelta ` lejk u lejn shabi, egoizmu, suppervja, ghira, ghall-ohrajn u mitt haga ohra, nhossni nirhex u nithassar lili nnifsi. Imma inti taghdirni Mulej u twezinni bil-garzzja tieghek.

Invokazzjoni:   Ikollok hniena Mulej

Ghal dawk kollha li huma ppersegwitati minhabba l-fidi u l-gustizzja.

Ghal dawk li qed ibaghtu fil-gisem u fl-ispirtu taghhom.

Ghal dawk li jinsabu ‘ l  boghod minn djarhom, minn arthom u mill-familji taghhom.

Ghal dawk li m’ghandhomx hobz u lanqas xoghol jew jinsabu bla saqaf fuq rashom..

Missierna, Sliema, Glorja.

Rat lil Binha w baqghet mieghu

F’dak l-imrar tal-mewta tieghu

Waqt li harget ruhu.

Imbierka l-Passjoni,  l-mewt u l-Qawmien  ta’ Sidna Gesu. Mulejja henn ghalina u l-mahfra ta’ dnubietna aghtina.

Id-9  Stazzjon

Gesu jaqa’ ghat-tielet darba taht is-salib

Nadurawk O Gesu u mberkuk, ghax b’salibek, il-mewt u l-qawmien tieghek inti fdejtna.

Nikkonsidraw fid-disa’ stazzjon meta Sidna Gesu kien tiela’ l-Kalvarju u waqa’ ghat-tielet darba ghal wiccu fl-art taht is-salib.

Il-Mulej gharrafni, u jien sirt naf; inti wrejtni l-eghmejjel taghom. U jien bhal haruf gwejjed mehud ghall-qatla, ma kontx naf li kienu jghassu kontra tieghi u jghidu: “ha noqtlu s-sigra bil-frott taghha; inqacctuh mill-art tal-hajjin, u ismu ma jiftakruhx aktar.”  Ger. 11, 18-19.

U beda jghallimhom fuq li kien mehtieg li Bin il-bniedem ibati hafna, ikun michud mix-xjuh u mill-qassisin il-kbar u l-kittieba, joqtluh u wara tlett ijiem iqum. Fuq dan kellimhom car.  Mk 8, 31-32.

Din kienet it-tielet waqgha tieghek Mulej, qabel wasalt fuq il-Kalvarju.

Tfakkarna meta ahna  wkoll inhossu d-dghjufija teghlibna u ma nifilhux  aktar. Ghinna Mulej biex bhalek noffru din l-umiljazzjoni ghal htijiet taghna u ta’ shabna. Mulej thallina qatt ninfirdu minnek jew naqtghu qalbna.

Invokazzjoni:     Mulej hniena  Kristu hniena

Ghal dawk li abbandunaw it-twemmin nisrani . Mulej hniena.

Ghal dawk li jwebbsu rashom fil-hazen taghhom. Kristu hniena.

Ghat-tfal u z-zghazagh li jaqghu vittma tal-korruzzjoni. Mulej hniena. 

Ghal dawk kollha li jichdu l-grazzja tieghek…Kristu hniena.

Missierna, Sliema, Glorja.

Omm u ghajn ta’ mhabba ghalija,

Gegh’lni nhoss dik it-tbatija,

Biex jien nibki mieghek.

Imbierka l-Passjoni,  l-mewt u l-Qawmien  ta’ Sidna Gesu. Mulejja henn ghalina u l-mahfra ta’ dnubietna aghtina.

L-10 Stazzjon

Gesu mnezza’ minn hwejgu u moghti l-hall

Nadurawk O Gesu u mberkuk, ghax b’salibek, il-mewt u l-qawmien tieghek inti fdejtna.

Nikkonsidraw l-ghaxar stazzjon meta Sidna Gesu wasal fuq il-Kalvarju u l-Lhud qabdu fih u nezzghuh   il-libsa li kienet imwahhla mal-pjagi tal-gisem imqaddes tieghu. Wiehed mis-suldati tah jixrob il-hall.

Meta waslu f’post jismu Golgota li jfisser post il-Qorriegha, tawh jixrob inbid imhallat bil-morr, imm hu ma riedx jiehu minnu. 

Imbaghad sallbuh u qassmu hwejgu bejniethom billi tellghuhom bix-xorti halli kull wiehed jiehu li jmissu.

Kienu d-disgha ta’ filghodu xhin sallbuh.

Il-kitba li turi l-htija  tal-kundanna tieghu kienet tghid hekk: Is-sultan tal-Lhud.”
Mulej Gesu is-suldati b’kefrija kbira nezzghuk minn hwejgek li kienu mqabbdin mieghek.

Hekk ukoll ahna ghandna l-libsa tal-vizzji mqabbda maghna li biex innehhuha jehtieg li nbatu mhux ftit. ..Aghtina l-grazzja li nehilsu minn kull frugha u mhabba hazina biex nilbsu fuqna l-libsa l-bajda tas-safa u tal-qdusija.

Invokazzjoni:     Nitolbuk mahfra Mulej.

Ghad-dnubiet tad-dizonesta u nuqqas ta’ safa li jtebbghu il-hajjitna.

Ghall-korruzzjoni organizzata kontra l-innocenza..

Ghat-tkasbir tal-Jum tal-Hadd..

Ghad-dnubiet tad-dagha u kliem baxx li jinghad kontra tieghek..

Ghall- mexxejja tal-gnus li f’xi postijiet ixekklu d-drittijiet tal-Knisja.

Missierna, Sliema u Glorja

Kebbes f’qalbi nar ta’ mhabba

U thalliha qatt tittabba’

Imhabbti ghall-Kristu.

Imbierka l-Passjoni,  l-mewt u l-Qawmien  ta’ Sidna Gesu. Mulejja henn ghalina u l-mahfra ta’ dnubietna aghtina.

Il-11 Stazzjon

Gesu msammar mas-Salib

Nadurawk O Gesu u mberkuk, ghax b’salibek, il-mewt u l-qawmien tieghek inti fdejtna.

Nikkonsidraw fil-hdax l-stazzjon meta Sidna Gesu ikkmandawh jimtedd fuq is-Salib u Gesu obda sakemm sammruh bl-imsiemer ghal dnubietna.

Kien hemm ukoll tnejn ohra, zewgt irgiel hatja, li haduhom ghall-mewt mieghu. Meta waslu fil-post jghidulu l-Qorriegha, sallbuhom hemm, lilu u lill-hatja, wiehed fuq il-lemin tieghu u l-iehor fuq ix-xellug. 

U Gesu qal: “Missier, ahfrilhom ghax ma jafux x’inhuma jaghmlu”. 

Wiehed mill-hatjin li kienu msallbin mieghu beda jghajru u jghidlu: “Inti mintix il-Messija? Salva lilek innifsek u lilna”. Imma qabez l-iehor, canfru u qallu: “Anqas minn Alla inti ma tibza’, inti li  qieghed taht l-istess kundanna?  Taghna hi gusta, tassew, ghax qeghdin niehdu li haqqna ta’ kull ma ghamilna; imma dan ma ghamel xejn hazin” Imbaghad qal:  “Gesu ftakar fija meta tidhol fis-Saltna tieghek’.

U Gesu wiegbu:  Tassew nghidlek,illum tkun fil-genna mieghi.”

Mulej inti wrejt ubbidjenza kbira billi offrejt idejk lis-suldati biex jigu msammra bl-imsiemer mal-ghuda tas-salib. Dawk l-idejn  kienu bierku t-tfal ckejknin, kattru l-hobz u ghamlu ghadd kbir ta’ mirakli. 

Aghtina l-grazzja li nkunu ubbidjenti dejjem lejn ir-rieda mqaddsa tieghek biex bhall-halliel it-tajjeb ikun jisthoqqilna l-glorja tas-sema.

Invokazzjoni:  O Alla Qaddis, Setghan u Etern henn ghalina

O Poplu tieghi xi stajt naghmel aktar ghalik u ma ghamiltux? ……

Jiena offrejt ghalik hajti kollha bhala vittma ghalik? …..

Hallejtlek is-sagramenti  li fihom il-grazzja tas-salvazzjoni……

Ghalfejn iggeddidli t-tbatija tal-passjoni bi dnubietek? …..

Missierna, Sliema u Glorja.

Omm qaddisa isma’ talbi:

Dawk il-pjagi qeghdli f’qalbi

T’Ibnek Gesu msallab.

Imbierka l-Passjoni,  l-mewt u l-Qawmien  ta’ Sidna Gesu. Mulejja henn ghalina u l-mahfra ta’ dnubietna aghtina.

It-12  Stazzjon

Gesu jmut fuq is-Salib

Nadurawk O Gesu u mberkuk, ghax b’salibek, il-mewt u l-qawmien tieghek inti fdejtna.

Nikkonsidraw fit-tnax-il-stazzjon meta ‘l Sidna Gesu ghollewh mislub bejn zewg hallelin u wara tliet sieghat ta’ agunija Gesu miet fuq is-salib.

Ghall-habta ta’ nofs-in-nhar waqghet dalma kbira fuq il-pajjiz kollu sat-tlieta, ghax ix-xemx kienet idallmet. 

Kien hemm wieqfa hdejn is-salib ta’ Gesu ommu, oht ommu, Marija ta’ Kleofa u Marija ta’ Magdala.  Mela kif Gesu lemah lil ommu u lid-dixxiplu li kien ihobb wieqaf hdejha, qal lil ommu: “mara hawn hu ibnek”. Imbaghad qal lid-dixxiplu: “hawn hi ommok.”  U minn dak il-hin id-dixxiplu hadha ghandu….

Il-velu tas-santwarju ccarrat min-nofs. Imbaghad Gesu ghajjat ghajta kbira u qal: “Missier, f’idejk jien nerhi ruhi” U kif qal hekk, ruhu harget.

Ic-centurjun, meta ra x’gara, beda jfahhar lil Alla u jghid:  Kien tassew bniedem gust dan ir-ragel.” .  Lq. 23, 44;  Gw 19, 25-27.

Nadurak O Mulej li mitt fuq is-salib biex issalvani. Nadurak u nbus il-pjagi tieghek, il-feriti tal-imsiemer, il-kustat minfud bil-lanza. Irroddlok hajr, Mulej.

Bil-mewt tieghek inti tajtni l-hajja. Ghinni nwiegeb b’imhabba ghall-imhabba tieghek; biex inwettaq ir-rieda tieghek; biex naghti sehmi ghas-salvazzjoni tieghi u ta’ shabi sa l-ahhar nifs ta’ hajti.

Talba :                        Ruh ta’ Kristu, qaddisni

Gisem ta’ Kristu, salvani,

Demm ta’ Kristu, ferrahni.

Ilma tal-kustat ta’ Kristu, ahsilni.

Passjoni ta’ Kristu, farragni.

O Gesu hanin, ismaghni.

Fil-pjagi tieghek, ahbini.

Thallinix ninfired minnek.

Mill-ghadu hazin, harisni.

Fis-siegha ta’ mewti, sejjahli.

Aghmel  li nigi ghandek 

Biex ma’ l-angli u l-qaddisin

Infahhrek ghal kemm hi twila l-eternita`.

Amen.

Missierna, Sliema u Glorja.

Aqsam mieghi dit-tbatija

Ghal Gesu, li mhabba fija

Xerred demmu kollu.

Imbierka l-Passjoni,  l-mewt u l-Qawmien  ta’ Sidna Gesu. Mulejja henn ghalina u l-mahfra ta’ dnubietna aghtina.

It-13 Stazzjon

Gesu mnizzel minn fuq is-Salib

Nadurawk O Gesu u mberkuk, ghax b’salibek, il-mewt u l-qawmien tieghek inti fdejtna.

Nikkonsidraw fit-tlettax stazzjon meta Sidna Gesu nizzluh minn fuq is-Salib u haduh fi hdan Ommu Marija.

Billi  kien jum  it-Thejjija tal-Ghid, il-Lhud ma redux li f’jum is-Sibt l-igsma jibqghu fuq is-salib, ghax dak is-Sibt kien jum solenni ghalihom. Talbu mela lil Pilatu biex ikissrulhom riglejhom u jnehhu l-igsma. Ghalhekk gew is-suldati u kissru r-riglejn ta’ l-ewwel u tat-tieni wiehed li kienu msallbin mieghu.

Izda meta waslu ghal Gesu billi raw li kien ga mejjet, ma kissrulhux riglejh. B’danakollu wiehed mis-suldati nifidlu genbu b’lanza u minnufih hareg demm u ilma.  Gw 19, 31-34

Nitolbuk Marija SS. ghall-merti tat-tbatija li garrabt meta haddant mieghek lil Ibnek Gesu mejjet biex tfarrag lil dawk l-ommijiet li tilfu lil uliedhom jew jinsabu mifrudin minnhom. Ghinhom isiehbu d-duluri taghhom mad-duluri tieghek flimkien mad-duluri ta’ Ibnek Gesu. 

Ghin lill-ommijiet kollha biex jissagrifikaw ruhhom ghall-gid ta’ wliedhom u jkunu tassew ommijiet insara fuq il-mudell tieghek.

Invokazzjoni: Mulej hniena

Qalb ta’ Gesu minfuda bil-lanza…..

Qalb ta’ Gesu ghajn ta’ kull farag…..

Qalb ta’ Gesu hajja u qawmien taghna…..

Qalb ta Gesu  ghajn ta’ sliem u mahfra ta’ dnubietna…..

Qalb ta’ Gesu  helsien ta’ dawk li jittamaw fik……

Missierna, Sliema u Glorja.

Hdejn Gesu nibki dnubieti,

Fis-salib nara htijieti,

Sakemm nghix dil-hajja.

Imbierka l-Passjoni,  l-mewt u l-Qawmien  ta’ Sidna Gesu. Mulejja henn ghalina u l-mahfra ta’ dnubietna aghtina.

L-14 Stazzjon

Gesu mqieghed fil-Qabar

Nadurawk O Gesu u mberkuk, ghax b’salibek, il-mewt u l-qawmien tieghek inti fdejtna.

Nikkonsidraw fl-erbatax l-istazzjon meta lil Sidna Gesu haduh mill-hdan ta’ Ommu Marija SS u difnuh f’qabar gdid.

Guzeppi minn Arimatija, li kien dixxiplu ta’ Gesu bil-mohbi ghax kien jibza’ mil-Lhud, mar u talab lil Pilatu biex jiehu l-gisem ta’ Gesu. Pilatu hallieh u hu gie u ha l-gisem tieghu. 

Gie wkoll Nikodemu, dak li qabel kien mar ghand Gesu bil-lejl, u gieb mieghu tahlita ta’ morr u sabbara, tizen xi mitt libbra. 

Dawn it-tnejn hadu l-gisem ta’ Gesu u kebbewh bil-faxex tal-ghazel bil-fwejjah, kif soltu jaghmlu l-Lhud qabel id-difna. 

Fejn kienu sallbu lil Gesu kien hemm gnien, u f’dan il-gnien kien hemm qabar li fih kienu ghadhom ma difnu lil hadd. Hemm qieghdu lil Gesu ghax kien jum it-Thejjija ghal-Lhud u ghax il-qabar kien fil-qrib. 

Guzeppi ..gerbeb gebla kbira fid-dahla tal-qabar u telaq.  Gw 19,38-41, Mt 27,60.

“Kollox mitmum”.  Gesu kien temm kollox, sal-mewt. Issa kien jistenna l-Qawmien, ir-Rebha fuq il-mewt.

Ghallimni Mulej nara dak kollu li jghaddi, dak kollu li jlellex, dak kollu li hu ta’ din id-dinja, fid-dawl ta’ dak li jibqa’ ghal dejjem. Mal-mewt ma jispiccax kollox.

Aghmel li dan id-dawl imexxini fil-hsebijiet, xewqat u ghemil  kollu tieghi.

Invokazzjoni:   Mulej inti r-raghaj taghna

O Gesu setghan u qawwi….

O Gesu princep tas-sliem…..

O Gesu inti l-kenn u l-blata taghna……

O Gesu inti l-Mexxej u l-Imghallem taghna….

Inti t-Triq is-Sewwa u l-Hajja taghna…..

Missierna, Sliema u Glorja.

Kemm nixtieqni nibqa’ mieghek

Mas-salib, u fid-dmugh tieghek

Nissieheb minn qalbi.

Imbierka l-Passjoni,  l-mewt u l-Qawmien  ta’ Sidna Gesu. Mulejja henn ghalina u l-mahfra ta’ dnubietna aghtina.

Il-15 Stazzjon

(Tinghad quddiem Gesu Sagramentat)

Gesu rebbieh fuq il-mewt u fuq id-dnub.

Nadurawk O Gesu u mberkuk, ghax b’salibek, il-mewt u l-qawmien tieghek inti fdejtna.

Nikkonsidraw fil-hmistax l-stazzjon meta Sidna Gesu qam mill-imwiet

Kien il-Hadd l-ewwel jum tal-Gimgha, filghodu kmieni kif kien ghadu d-dlam u Marija ta’ Magdala giet hdejn il-qabar u rat il-blata mnehhija mill-qabar. Ghalhekk telqet tigri ghand Xmun Pietru u ghand id-dixxiplu l-iehor li kien ihobb Gesu u qaltilhom:  “Qalghu l-Mulej mill-qabar, u ma nafux fejn qeghduh!”

Pietru u d-dixxiplu l-iehor hargu u gew hdejn il-qabar. It-tnejn grew flimkien imma d-dixxiplu l-iehor haffef aktar minn Pietru u lahaq qablu hdejn il-qabar. Tbaxxa u ra l-faxex tal-ghazel imqieghda hemm, izda ma dahalx. Imbaghad wasal warajh Xmun Pietru, dahal fil-qabar, u ra l-faxex tal-ghazel imqieghda hemm, u l-maktur li kien imdawwar madwar rasu; dan ma kienx mal-faxex, imma mitwi u mqieghed ghalih. Imabaghad id-dixxiplu l-iehor, li kien wasal l-ewwel hdejn il-qabar, dahal hu wkoll, ra u emmen.”   Gw 20, 1-8.

Nitolbuk Gesu li hekk kif qomt mill-mewt tqajjem ukoll lil ruhna mill-apatija u tqajjem mill-mewt tar-ruh lil dawk hutna li tbieghdu mit-triq li twassalhom fil-hajja ta dejjem. Reggaghhom f’dirghajn il-Missier.

Missierna, Sliema u Glorja.

Meta jmut il-gisem taghna,

Aghmel int li r-ruh tistaghna

B’dawl u sebh il-genna.  Amen.

Imbierka l-Passjoni,  l-mewt u l-Qawmien  ta’ Sidna Gesu. Mulejja henn ghalina u l-mahfra ta’ dnubietna aghtina.

Biex nirbhu l-Indulgenzi:     Missierna, Sliema, Glorja

Mulejja Alla tieghi inti thobbni hafna; jiddispjacini talli ghidtlek le bi dnubieti; mil-lum ‘il quddiem bil-ghajnuna tieghek ma nergax nidneb izjed u rrid inhobbok fuq kollox…

Ikun imfahhar Gesu Kristu…………………

